
កំរង​សំនួរ​ចំលើយ​ដែលមានសួរ​ជាញឹកញាប់

ទាក់ទងនឹងសុវត្ថិភាព និង​សន្តិសុខនៅ​មណ្ឌល​អប់រំឡងបី៊ច ​LBUSD

ជារៀងរាល់ថ្ងៃ សាលារៀន​យើងខ្ញុំ​ធ្វើការយ៉ាងស្និទ្ធិស្នាលជាមួយនឹងអាជ្ញាធរអនុវត្ត​ច្បាប់​ដោយភាគច្រើន​គឺ​ធ្វើការពីក្រោយ​ឆាក​​ក្រោម​គោល

បំណង​ដើម្ីប​​រក្សា​សុវត្ថិភាពដល់​សិស្សានុសិស្ស​របស់​យើង។ ដោយហេតុ​ផល​រក្សា​សុវត្ថិភាព យើងខ្ញុំ​បដិសេធសូម​មិន​ចែក​រំលែកនូវ​ព័ត៌មាន​

លំអិត ទាក់​ទង​នឹង​ពិធីការវិធីសាស្ត្រ​នានា ដែលការិយាល័យ​សុវត្ថិភាពសាលានិង​ការ​ត្រៀម​​លក្ខណៈសំរាប់​​​សង្គ្រោះ​បន្ទាន់​​(Office of

School Safety and Emergency Preparedness) ​របស់​​​យើងខ្ញុំ​បាន​បង្កើតឡើង​ជាមួយ​ខាង​អាជ្ញាធរ​អនុវត្ត​ច្បាប់។ ក៏បុ៉ន្តែ ​កំរង

សំនួរ​ចំលើយដែល​មានសួរ​ជាញឹកញាប់ គឺ​បាន​រៀបរាប់​អំពី​​ក្រប​ខ័ណ្ឌ​សុវត្ថិភាពនិង​កិច្ច​ប្រង​ប្រយ័ត្នសំខាន់ៗ​របស់​យើង​ខ្ញុំ។​ជានិច្ច​កាល យើង​ខ្ញុំ

​បន្ត​កែ​ប្រែនិង​កែ​លំអ​ទៅលើ​ផែន​ការ​សុវត្ថិភាព​របស់​យើងខ្ញុំ ​ក្រោមសេចក្ដីណែនាំ​របស់​ស្ថាប័ននិងអ្នកជំនាញខាងអ​ជ្ញាធរ​អនុវត្តសុវត្ថិភាព​ទាំង​នៅ

ក្នុង​តំបន់និង​ថ្នាក់ជាតិ។​

កំរង​សំនួរ​ចំលើយ​ដែល​មាន​សួរជាញឹកញាប់

តើ​សាលារៀន​មាន​ចាត់​វិធានការ​អ្វីខ្លះ ដើម្ីប​ឆ្លើយតបនឹង​ជន​ឈ្លានពាន ឬ​ជន​បាញ់សកម្ម?​

ច្បាប់​រដ្ឋ​តំរូវ​ឲ្យគ្រប់​សាលារៀន​រក្សា​ទុក និង​ធ្វើ​បច្ចុប្បន្នភាពលើ «ផែនការ​សុវត្ថិភាពសាលាគ្រប់ជ្រងជ្រោយ​» ដែល​រួមមាន​ផែនការ​ប្រតិបត្តិការ

គ្រោះអាសន្ន សំរាប់​​គ្រោះអាសន្ន​ដែល​អាច​កើតឡើង​បាន ព្រមទាំង​ផែនការ​សាលា​មាន​សុវត្ថិភាព ដើម្ីបលើក​កំពស់បរិយាកាស​សាលារៀន​​

ដែល​ប្រកបដោយ​សុវត្ថិភាពនិង​សន្តិសុខ​។ នៅតាម​សាលារៀននីមួយៗ​នៃ​មណ្ឌល LBUSD គឺមាន​ដាក់​ប្រើប្រាស់​នៅ​នឹង​កន្លែង ​នូវ​ស្តង់​ដារ

​​នីតិវិធី​​សង្គ្រោះបន្ទាន់ និង​វិធានការ​​សន្តិសុខ និង​ការការពារ​។​​ការហ្វឹកសមសម​មួយ​ចំនួន​ត្រវ​បាន​​បញ្ជារ​ដោយ​រដ្ឋាភិបាល​សហព័ន្ធ ហើយ​​ខ្លះ

​ទៀត​ត្រវ​បានបញ្ជារ​ដោយ​​ការិយាល័យ​សុវត្ថិភាពសាលានិង​ការ​ត្រៀម​​លក្ខណៈសំរាប់​​​សង្គ្រោះ​បន្ទាន់​។ លើស​ពីនេះ​ទៅ​ទៀត សាលារៀន

នីមួយៗមាន​បំពាក់​នូវ​ប្រព័ន្ធ​​ស្វ័យប្រវត្តិ​​មួយ ដែល​អនុញ្ញាត​ឲ្យបុគ្គលិក​សាលា​ធ្វើ​ការ​ទាក់​ទងទៅ​​រាល់​គ្រ​បង្រៀននិង​សិស្សានុសិស្សគ្រប់ៗគ្នា

ក្នុង​​​ករណី​មាន​អាសន្ន​​នៅ​ក្នុង​បរិវេណសាលារៀន។​​ជា​ទៀង​ទាត់ គ្រៗនិង​បុគ្គលិក​គឺ​ពិនិត្យ​មើល​ផែនការ​សុវត្ថិភាពនិង​សេចក្ដី​ណែនាំជា​មួយ​

សិស្សានុសិស្ស និង​ធ្វើ​ការហ្វឹកសមសង្គ្រោះបន្ទាន់​​​។​​ផែន​ការ​សុវ​ត្ថិភាព​ត្រវ​បាន​ធ្វើ​បច្ចុប្បន្នភាព​​ជា​រៀង​រាល់​ឆ្នាំ ហើយអ្នក​អាច​រក​មើល

ច្បាប់​ចំលងឯកសារនេះ ​នៅ​តាមសាលា​នីមួយៗបាន​។

«​ផែនការ​សុវត្ថិភាពសាលាគ្រប់ជ្រងជ្រោយ» រួម​មាន​៖

● លំហាត់​សមក្នុង​ករណី​មាន​ជន​បាញ់​សកម្ម

● ផែន​ការនានា​សំរាប់​ករណី​ផ្សេងៗ៖ ​រញ្ជួយ​ផែនដី ​ជន​ឈ្លានពាន ជន​បាញ់​សកម្ម ករណីបិទច្រកទ្វារមិនមិនឲ្យចេញពីសាលាបាន

ករណី​បិទច្រកទ្វារមិនឲ្យចូលសាលាបាន។ល។

● ​ការត្រៀម​លក្ខណៈ​​សំរាប់​គ្រោះ​មហន្តរាយ

● ការ​ថែរក្សា​បរិស្ថាន​សាលារៀន​ឲ្យមាន​​សុវត្ថិភាព។​

តើមណ្ឌល​អប់រំ​បាន​ធ្វើ​អ្វី​ខ្លះ ដើម្ីប​គ្រប់​គ្រង​អ្នក​ធ្វើ​ទស្សនកិច្ច​សាលា ឬ​អ្នក​ខាង​ក្រៅ​ចូល​មក​ប្រើ​ប្រាស់​សាលារៀន?​តើ​មណ្ឌល​អប់រំបាន​ធ្វើ​ការ​

កែ​លំអ​​សន្តិសុខ​សាលារៀន​បាន​យ៉ាងដូចម្ដេចខ្លះ?

សាលារៀន​នៅ​ក្រោម​មណ្ឌល​អប់រំ​គឺ​ចាត់​ទុក​ជា «​សាលា​បរិវេណបិទជិត»។ នេះ​មានន័យថា​ខាង​មណ្ឌល​អប់រំបាន​បញ្ជាក់​ថា គ្រប់​សាលា​រៀន

ទាំងអស់​មាន​តែ​ចំណុច​ចូល/​កន្លែង​ចុះ​ឈ្មោះ​តែ​មួយគត់​សំរាប់​​ភ្ញៀវទាំងឡាយ។



នៅ​ពេល​បច្ចុប្បន្ននេះ ​ច្បាប់​រដ្ឋនិង​គោលការណ៍​ក្រម​ប្រក្សា​ភិបាល តំរូវ​ឲ្យភ្ញៀវ​បង្ហាញ​អត្ត​សញ្ញាណប័ណ្ណរបស់​ពួកគេ​ដើម្ីប​ផ្ទៀងផ្ទាត់​ថាពួកគេ

ជា​នរណា ហើយមាន​​​មូលហេតុ​អ្វី​ក្នុងការ​ស្នើសំុ​ទស្សនកិច្ច​នេះ។​

កាលពីឆ្នាំ 2018 មណ្ឌល​អប់រំ LBUSD បាន​បែងចែក​ថវិកា​ចំនួន 11លាន​ដុល្លារ សំរាប់ដាក់​នូវ​ប្រដាប់សុវត្ថិភាពនិង​សន្តិសុខ​បន្ថែម​ឲ្យ​មាន​នៅ

​តាម​សាលា​រៀនក្នុង​តំបន់។​ការ​វិនិយោគទុន​ទៅ​លើ​សុវត្ថិភាព​សាលារៀន​នេះ រួម​មាន​​ធ្វើ​របង​ព័ទ្ធជំុវិញបរិវេណ​សាលា​បន្ថែម​ទៀត ដើម្ីប​បង្កើត

​ជា​​បរិវេណបិទជិត នៅ​តាម​សាលារៀន​ជា​ច្រើន​ទូទាំង​មណ្ឌល​អប់រំ LBUSD ទាំងមូល។ ​​​កាមេរ៉ា​សុវត្ថិភាព និង​ទ្វារចូល​មាន​កណ្ដឹង​សុវត្ថិភាព

ក៏​ត្រវ​បាន​គេ​ដាក់​បន្ថែម​នៅតាម​ច្រក​ចូល​សំខាន់ៗ​នៅ​គ្រប់​សាខា​សាលារៀន​ទាំងអស់។ ការបន្ថែម​ប្រដាប់​សុវត្ថិភាព​ទាំង​នេះមាន​ន័យថា

​សាធារណៈ​ជន​គឺ​មិន​អាច​ចូល​ទៅ​ក្នុង​បរិវេណ​សាលា​​បាន​ទេ​​នៅ​ក្រោយ​ម៉ោង​ធ្វើការនិង​នៅ​ចុង​សប្តាហ៍ លើក​លែង​តែ​​មាន​ការ​អនុញ្ញាត​ពិសេស

ពី​មណ្ឌល​អប់រំ​សាលា។​​ភ្ញៀវ​ទាំងឡាយ គួរ​ចង​ចាំ​ពី​វិធានការ​សុវត្ថិភាព​បន្ថែម​ទាំង​នេះ ដោយ​​​មាន​ដាក់​ការ​ណាត់​ជួប​ជា​មុន​បើសិនជា​អាច​ធ្វើបាន

​​ព្រម​ទាំង​ប្រើ​ច្រក​ចូលសំខាន់​ឬ​ខាង​មុខ នៅពេល​មកដល់​បរិវេណសាលារៀន។​

​មុ​ន​និង​ក្រោយ​ពេល​ចូលរៀន ចំនួន​ច្រក​ទ្វារ​ចូលដែល​មាន​បើក គឺ​មាន​កំណត់ ហើយ​បុគ្គលិក​យើង​ខ្ញុំ​តែង​តែ​ធ្វើ​ការ​ត្រត​ពិនិត្យ​​​នៅ​គ្រប់ច្រក​ទ្វារ

ដែល​បើក។​ច្រក​ទ្វារ​មិនសំខាន់​ត្រវ​បាន​បិទហើយ​ចាក់​សោរជាប់ ​បន្ទាប់​ពី​សិស្ស​ចូល​រៀននិង​ចេញពីរៀន។​បន្ទាប់​ពី​ម៉ោង​រៀន​ត្រវ​បាន​ចាប់​ផ្ដើម

គ្រប់​​ភ្ញៀវ​ខាង​ក្រៅ​ទាំង​ឡាយ គឺ​ត្រវ​តែ​ធ្វើ​ការ​ចុះឈ្មោះ​​នៅ​ការិយាល័យសាលា​​ដើម្ីប​ស្នើ​សំុ​​ការ​អនុញ្ញាត​ចូលទៅ​ក្នុង​បរិវេណ​សាលារៀន ដោយ

មាន​ហេតុផល​ជាក់លាក់។​​គ្រប់​ភ្ញៀវ​ខាង​ក្រៅ​ទាំង​ឡាយ គឺ​ត្រវ​តែ​ចុះ​ឈ្មោះ​និង​ផ្ដល់​ជា​ហេតុផល​ត្រម​ត្រវ​​​ដើម្ីប​ចូល​ទស្សនា​ក្នុង​សាលា។​

សាលារៀន​យើង​ខ្ញុំ​​ស្វាគមន៍​ការ​ចូល​រួម​របស់​មាតាបិតានិង​សហគមន៍ ហើយ​ជា​រឿយៗ សាលា​រៀន​គឺ​ជា​មជ្ឈមណ្ឌល​ជួបជំុ​សំរាប់​សហគមន៍​នៅ​

ជំុវិញ។ ទោះ​ជា​យ៉ាង​ណា​ក៏​ដោយ គោលបំណង​ទីមួយ​របស់​សាលារៀន គឺ​ផ្ដល់​ការអប់រំ​ដល់​សិស្សានុសិស្ស។ នៅ​ក្រោម​ច្បាប់ គឺសាលារៀន​​មិន​

ត្រវ​បាន​ចាត់​ទុក​ថា បើក​ចំហចំពោះ​សាធារណៈជន ឬ​ជា​វេទិកាសាធារណៈដូច​ជា​សួនច្បារឬ​ចិញ្ចើមផ្លូវ​សាធារណៈ​នោះទេ។ ផ្ទុយទៅវិញ

សាលារៀន​ត្រវបាន​ចាត់​ទុក​ថាជា​«វេទិកា​សាធារណៈ​មាន​កំណត់» ហើយ​អាច​ដាក់​​កំណត់​ការ​ចូល​ប្រើ​ប្រាស់​ជា​សាធារណៈ ដោយ​អនុលោម

​តាមបទ​បញ្ញត្តិ​សម​ហេតុផល​របស់​សាលា។​

​ច្បាប់​រដ្ឋ​ទាមទារ​ឲ្យ​មាន​ការ​ចុះ​ឈ្មោះនិង​​ការ​បង្ហាញ​វត្តមាន​ដើម្ីប​សំុ​ការ​អនុញ្ញាត​ចូល​ទស្សនា​​ក្នុង​បរិវេណ​សាលារៀន។ ​គោលបំណងរបស់

បទបញ្ញត្តិនេះ គឺ៖

● ​កាត់បន្ថយ​ការ​រំខាន​ដល់​ដំណើរ​ការ​អប់​រំ​​របស់​សាលា

● ​កំរិត​​ការ​ចូល​ប្រើ​ប្រាស់​សាលា សំរាប់​អ្នក​ដែល​គ្មានកិច្ច​ការអ្វីទាក់​ទងនឹងត្រវ​ឲ្យចូល​មកក្នុង​បរិវេណសាលារៀន ដែល​ពួកគាត់​អាច

​រំខាន​ដល់​ដំណើរ​ការ​អប់រំរបស់​សាលា ឬ​បង្ក​ការគំរាម​កំហែង​ដល់​សិស្សានុសិស្ស​និង​បុគ្គលិកសាលា

● ដឹងថា​អ្នក​ណា​ខ្លះកំពុង​នៅក្នុង​បរិវេណ​សាលា និង​ពី​អ្នក​​ចូល​និង​ចេញពី​ក្នុងបរិវេណសាលា​

● ក្នុង​ករណី​មានអាសន្ន ​យើង​អាច​ទទួល​ខុសត្រវ​​លើ​បុគ្គល​គ្រប់​ៗ គ្នា​នៅ​ក្នុង​បរិវេណ​សាលា

តើ​មណ្ឌល​អប់រំ​LBUSD មាន​គោលការណ៍ ច្បាប់វិន័យ ឬ​ការរំពឹង​ទុក​អ្វីខ្លះ ​សំរាប់​ភ្ញៀវ​ឬ​អ្នក​ខាង​ក្រៅដែល​មក​ទស្សនា​ធ្វើកិច្ចការ​លើ​បរិវេណ

សាលារៀនឬ​បរិវេណមណ្ឌល​អប់រំ?​

​​យោងតាមការណែនាំរបស់​«ក្រម​រដ្ឋប្បវេណីនិង​ក្រម​ការអប់រំរដ្ឋ​កាលីហ្វ័រញ៉ា» (California Civil Code and Education Code)

និង​ដូចមាន​ចែង​​ក្នុង «​​គោលការណ៍​ប្រចាំឆ្នាំ​របស់​មណ្ឌលអប់រំ LBUSD សំរាប់​មាតាបិតានិង​សិស្សានុសិស្ស»៖

មណ្ឌល​អប់រំ​រំពឹងថា ​បុគ្គល​ទាំង​អស់​ដែល​ចូល​រួម​ក្នុង​កិច្ចការ​សកម្មភាព​សាលា​ត្រវ​រក្សា​ភាព​សី៊វីល័យ។ ការ​គោរពគ្នា​ទៅវិញទៅមក វិជ្ជាជីវៈ

និង​សុជីវធម៌ទូទៅ គឺ​ជា​គុណសម្បត្តិសំខាន់ៗ​ក្នុង​ការ​លើក​កំពស់​បរិយាកាសនៃ​ការ​​អប់រំនិង​​​ការងារមួយ ដែល​ជៀស​ឆ្ងាយពី​ការ​រំខាន ការ​យាយី

ការគំរាម​កំហែង​និង​ការ​ប្រើប្រាស់​កំហឹង។ ​ជន​ណា​ដែល​​បង្ក​​ការ​រំខាន​ដោយ​ចេតនា​ដល់​សាលារដ្ឋឬ​កិច្ច​ប្រជំុ​សាលារដ្ឋ​ណា​មួយ គឺ​​មាន​ទោស​​

បទ​មជ្ឹឈម ហើយ​ត្រវ​ពិន័យ​ជា​ទឹក​​ប្រាក់​ដល់ទៅ 500ដុល្លារ។ ​ការ​មាន​ចេតនា​ឬ​បុ៉ន​ប៉ង​បង្កជា​របួស​ស្នាម បំភិត​បំភ័យ ជ្រៀត​ជ្រក​ដោយ​ប្រើ



កម្លាំង ការ​គំរាម​កំហែង​ដោយ​ប្រើប្រាស់​​កម្លាំង ការ​រារាំង​​ដោយ​ប្រើ​ហិង្សា ឬ​ការ​រារាំង​ដោយ​មិន​ប្រើ​ប្រាស់​ហិង្សា លើ​​បុគ្គល​ណា​​ក៏​ដោយ​​មាន

​គោលបំណង​ចូល​មក​ឬ​ចាកចេញ​ពី​ក្នុងបរិវេណ​សាលារៀន​ទាំង​សាធារណៈនិង​​ឯកជន គឺ​សុទ្ធសឹង​តែ​ខុសច្បាប់​ទាំងអស់។​

តើ​មណ្ឌល​អប់រំមាន​វិធីសាស្ត្រ​អ្វី​ខ្លះ​​ក្នុង​ការ​កំណត់​អត្តសញ្ញាណ​បុគ្គល​ណា ​ដែល​មានតំរុយបង្ក​ការ​គំរាម​កំហែងការបុ៉នប៉ងអំពើ​ហិង្សា

ក្នុង​សាលា​រៀន​មុនពេល​​មានអំពើ​ហិង្សា​កើតឡើង?

ក្រោមការ​សហការ​ជា​ដៃ​គូជា​មួយនឹង ការិយាល័យ​សុវត្ថិភាព​សាលា​និង​ការ​ត្រៀម​លក្ខណៈ​សំរាប់​សង្គ្រោះ​បន្ទាន់​និង ​​អជ្ញាធរ​អនុវត្ត​ច្បាប់​ក្នុង

តំបន់ គឺមណ្ឌល LBUSD ​បាន​ដាក់​អោយមានការអនុវត្ត​នូវ «ពិធីការ​​វាយតម្លៃ​ការ​គំរាម​កំហែង» សំរាប់​វាយតម្លៃ​លើ​ភ្ញៀវ សិស្សានុសិស្ស

និង/ឬ​បុគ្គលិក​ដែល​ត្រវ​បាន​គេ​កំណត់​អត្តសញ្ញាណ​ថា​អាច​នឹង​​មានសក្តានុពលក្នុងការបង្កការ​គំរាម​កំហែង​​​​​​​​​​​​​​​​​​​​​​​បុ៉នប៉ងអំពី​អំពើ​ហិង្សា​ក្នុង​សាលា

ឬ​នឹងការ​ធ្វើ​បាបដល់​ខ្លួនឯង។ ការ​វាយតម្លៃលើ​​ការគំរាម​កំហែង​នេះ​អាច​នឹង​ត្រវ​ធ្វើ​ឡើងបើ​សិន​ជា​មាន​ការជំរុញដោយពាក្យសំដី អាកប្បកិរិយា

ការ​ឆ្លើយ​ឆ្លង​ជា​លាយលក្ខណ៍​អក្សរ email ​ផ្ញើ​សារតាមទូរសព្ទជាដើម របស់​​បុគ្គលណា​ម្នាក់​។​

តើសាលា​មានត្រតពិនិត្យប្រព័ន្ធ​ផ្សព្វផ្សាយសង្គម​របស់សិស្ស​ក៏ដូចជា​កំព្ូយទ័រ​ដែលមណ្ឌល​អប់រំ​ជា​អ្នក​ចេញឲ្យប្រើ​​ដើម្ីប​​រក​មើល​​ការ​គំរាម

កំហែង​​បុ៉នប៉ងធ្វើអំពើ​ហិង្សា​ក្នុងសាលា​រៀន ឬ​ការ​ធ្វើបាប​ខ្លួនឯង​ដែរឬទេ?

មាន។​​​កម្មវិធី​software ដែល​ដាក់​នៅ​លើកំព្ូយទ័រ​ចែក​ចាយ​ឲ្យ​សិស្សានុសិស្ស​នៅ​មណ្ឌល​អប់រំ LBUSD គឺ​ត្រវ​បាន​គេ​ត្រង​ទិន្នន័យ​ដោយ​

ស្វ័យ​ប្រវត្តិ ហើយ​software នេះ​​នឹង​ជូនដំណឹង​​ដល់​បុគ្គលិកសាលា​​បើសិនជាមាន​​រកឃើញ​នូវ​ការគំរាមកំហែងអំពើហិង្សា ឬ​ការ​ធ្វើបាបខ្លួន

ឯង។ ការត្រង​ទិន្នន័យ​មាន​គោលបំណង​ដើម្ីប​​​ទប់​ស្កាត់​សិស្ស​កំុ​ឲ្យ​ចូល​ទៅ​កាន់​គេហទំព័រ​ដែល​មិនល្អនិងមិនអាច​ទទួលយកបាន និង​ដើម្ីប

ជូនដំណឹងដល់បុគ្គលិកសាលា​​អំពី​សិស្ស​ដែល​ប្រឈម​នឹង​ហានិភ័យ​ក្នុង​កា​រ​ធ្វើបាបខ្លួនឯង អំពើ​ហិង្សា​ក្នុង​សាលារៀន ឬ​ការ​ធ្វើ​អត្តឃាត។​

មណ្ឌល​អប់រំ​ធ្វើ​ការ​វាយ​តម្លៃ​និ​ងរា​រាំង​​សំណើចូលប្រើគេហទំព័រ​រាប់​លាន​ក្នុង​មួយថ្ងៃៗ ហើយ​មាន​លទ្ធភាព​ក្នុង​ការ​ជូន​ដំណឹង​ដោយ​ស្វ័យប្រវត្តិ

ដល់​បុគ្គលិក​​មណ្ឌល​អប់រំ បើសិនជា​មានគេ​ស្វែង​រក​ពាក្យក្រោម​ប្រភេទ​​មួយ​ចំនួន​(ដូចជា៖ អំពើ​អត្តឃាត កាំភ្លើង ការស្អប់ខ្ពើម​អំពើ​ភេរវកម្ម)។​

ការិយាល័យ​សុវត្ថិភាព​សាលារៀន​និង​ការត្រៀម​លក្ខណៈ​សង្គ្រោះ​បន្ទាន់ រួមជាមួយនឹង​អជ្ញាធរ​អនុវត្ត​ច្បាប់​ក្នុង​តំបន់​ព្រមទាំងការិយាល័យ​សេវា

កម្ម​ទីផ្សារនិងប្រព័ន្ធ​ផ្សព្វផ្សាយរបស់​មណ្ឌល​អប់រំ LBUSD ​ធ្វើ​ការ​តាម​ដាន​យ៉ាង​សកម្ម​ទៅលើ​ប្រព័ន្ធ​ផ្សព្វផ្សាយ​ដើម្ីប​រកមើល​ការ​គំរាមកំហែង​

បុ៉នប៉ងណាមួយ ឬ​ខ្លឹមសារ​មិនសមរម្យ រួម​មាន​ការ​ប្រើប្រាស់​ប្រព័ន្ធ​ស្វ័យ​ប្រវត្តិ​ដើម្ីប​ចាប់អាកប្បកិរិយា​ដែល​អាច​បង្ក​គ្រោះថ្នាក់។​

នៅពេល​មាន​ការជូន​ដំណឹង​នីមួយៗ​សាលា​ឆ្លើយ​តប​វិញ​ជាមួយនឹង​ការវាយតម្លៃ​ការគំរាម​កំហែង ឬ​វាយតម្លៃ​អំពើ​អត្តឃាត ដើម្ីបធានា​ថា​

សិស្ស​អាច​ទទួល​បាន​ជំនួយ​និង​សេវាកម្ម​​តាម​តំរូវការ។​ការ​ត្រង​ព័ត៌មាន​នេះ មាន​សកម្មភាព​24ម៉ោង 7ថ្ងៃ​ពេញតែ​ម្ដង ហើយ​មាតាបិតា​សិស្ស​

នឹង​ត្រវ​បាន​គេ​ជូន​ដំណឹង​ផ្ទាល់ នៅពេល​ដែល​ប្រព័ន្ធចាប់ទិន្នន័យ​នេះ​បាន​ជូន​ដំណឹង​ដល់​បុគ្គលិក​សាលា ថា​កូន​របស់ពួកគាត់ត្រវ​បាន​គេ​​

កំណត់​អត្តសញ្ញាណ​ថា​អាច​នឹង​ធ្វើ​បាប​ខ្លួនឯង ឬ​បង្ក​អំពើ​ហិង្សា​ក្នុងសាលា។​

លើសពីនេះ​ទៅទៀត ​ចំលើ​យ​របស់​សិស្ស​នៅ​លើ​ក្រដាស​ប្រឡង​ប្រចាំ​រដ្ឋ​ត្រវ​បាន​គេ​ត្រត​ពិនិត្យ​​នៅថ្នាក់​រដ្ឋដើម្ីប​រក​មើល​ភាសាឬ​ពាក្យ​ដែល​

ចង្អុល​បង្ហាញ​ថា ​សិស្ស​នោះ​ត្រវ​ការ​ជំនួយ​​ដើម្ីប​ទប់ស្កាត់​កំុអោយ​ធ្វើបាបខ្លួនឯងនិង​អ្នក​ដទៃ។ ​នៅ​ពេល​កម្មវិធី​ប្រឡង​​ផ្ដល់​ព័ត៌មានមកខាង

​សាលាភ្លាម ​ខាង​មណ្ឌលអប់រំ ក៏ដូចជាសាលា​​​​​​រៀន​នឹង​ទាក់ទងទៅកាន់​សិស្ស​រូបនោះដើម្ីប​តាមដាន និង​ផ្ដល់​ជាជំនួយ។

ព័ត៌មាន​​ទាក់ទង​នឹង​វិធី​សិស្ស​ប្រើ​ប្រាស់​បច្ចេកវិទ្យា​របស់​មណ្ឌល​អប់រំ LBUSD ​គឺ​មាន​ចែង​ក្នុង​«គោលការណ៍​មណ្ឌលអប់រំ LBUSD សំរាប់​

មាតាបិតានិងសិស្សានុសិស្ស»។

តេអាជ្ញាធរអនុវត្តច្បាប់មានតួនាទីអ្វីខ្លះ ក្នុងការត្រតពិនិត្យមើលការគំរាមកំហែងបុ៉នប៉ងអំពើហិង្សាក្នុងសាលារៀន?

ភ្នាក់ងារផ្សេងៗ​ដូចជានាយកដ្ឋានបូ៉លីសនៅទីក្រងឡងបី៊ច និងស្នងការ​​បូ៉លីសក្រង ​Los Angeles ធ្វេីការ​ជាមូយការិយាល័យ​សុវត្ថិភាព



​សាលា​និង​ការ​ត្រៀម​លក្ខណៈ​សំរាប់​សង្គ្រោះ​បន្ទាន់របស់​សាលា LBUSD ដេម្ីបធ្វេីការត្រតពិនិត្យ​​ប្រព័ន្ធ​ផ្សព្វផ្សាយ​សង្គម ​​ចរាចរណ៍លើ

​គេហទំព័រ និង​email​ហេយធ្វេីការឆ្លើយតប​ចំពោះការគំរាមគំហែងដែលបានរកឃើញដោយ​អាជ្ញាធរអនុវត្តច្បាប់​ឬដោយមណ្ឌល LBUSD

ផ្ទាល់។ អាជ្ញាធរអនុវត្តច្បាប់នឹងផ្តល់ព័ត៌មានទៅអោយ​LBUSD​​ប្រសិនបេគេរកឃេញពីតំរុយនៃការគំរាមកំហែងដែលអាចកេតឡើង

មកលេសិស្សានុសិស្ស​នៅ​ក្នុងមណ្ឌលអប់រំ ឬក្នុងសាលា​រៀន។

តើបុគ្គលិកសាលានិងសិស្សបានទទួលការហ្វឹកហាត់អំពីនីតិវិធី​ក្នុង​ករណី​មាន​ជន​ឈ្លានពាន ឬជនបាញ់សកម្មដែរឬទេ?

មាន។​​​​គ្រប់បរិវេណសាលារៀនទាំងអស់ គឺ​ទទួលបានការហ្វឹកហាត់ជារៀងរាល់ឆ្នាំ ដើ​ម្ីបត្រៀមលក្ខណៈក្នុងការប្រឈមជាមួយនឹងជនបាញ់

សកម្ម ឬជន​ឈ្លានពានប្រដាប់ដោយអាវុធ។​នីតិវិធីសំរាប់ទប់ទល់នឹងការគំរាមកំហែងទាំងនេះ​រួមនៅក្នុង «​ផែនការ​សុវត្ថិភាពសាលា​​គ្រប់ជ្រង

​ជ្រោយ»។​បុគ្គលិកនៅក្នុង​បរិវេណសាលា ក៏ទទួលបានការ​ហ្វឹកហាត់​ដើម្ីបយល់ពីការប្រើប្រាស់ប្រព័ន្ធបិទ​ច្រកទ្វារ​​មិន​ឲ្យ​​ចេញពីសាលាបាន

ដោយស្វ័យប្រវតិ្តនៅតាមសាលារៀននីមួយៗ។​

តើ​​គេអាច​សំគាល់បានថា អ្នកធ្វើ​ទស្សនកិច្ចនិង​សមាជិក​បុគ្គលិក​សាលា គឺខុសគ្នា​ដោយ​របៀប​ណា?

បុគ្គលិករបស់​មណ្ឌលអប់រំត្រវតែពាក់ប័ណ្ណសំគាល់​ជាប់ខ្លួនជានិច្ច ហើយ​អ្នកចូលទៅទស្សនាឬអ្នកខាងក្រៅនឹង​ទទួលបានប័ណ្ណ​ឆ្លងកាត់/ប័ណ្ណ

ពាក់ចូលសាលា សំរាប់​ទស្សនកិច្ច​បន្ទាប់ពីចុះឈ្មោះរួច​រាល់។

តើការគំរាមកំហែងបុ៉នប៉ងអំពើហិង្សាក្នុងសាលា​ការសំលុត​យាយី ការបំផ្លិចបំផ្លាញ ការវាយ​សម្រកចូល​ឬកង្វល់ផ្សេងៗ អាចត្រវបាន​គេ

​រាយការណ៍ជាអនាមិកដែរឬទេ?

គ្រសារសិស្ស​សិស្ស និង​បុគ្គលិកអាចរាយការណ៍អំពីករណីឧប្បត្តិហេតុឬកង្វល់ផ្សេងៗ ទៅកាន់អាជ្ញាធរអនុវត្តច្បាប់ក្នុងតំបន់ ឬក៏

«មជ្ឈមណ្ឌល​ទាក់ទង​24ម៉ោង 7ថ្ងៃ» របស់ការិយាល័យ​សុវត្ថិភាព​សាលា​និង​ការត្រៀមលក្ខណៈ​សំរាប់​សង្គ្រោះ​បន្ទាន់។ ប្រសិនបើមាន​

ការ​ស្នើសំុ ការរាយការណ៍​នោះនឹង​ត្រវ​បាន​គេ​រក្សាជាអនាមិក។

លេខទូរស័ព្ទសំខាន់ៗសំរាប់ធ្វើការទាក់ទង៖

នាយកដ្ឋានបូ៉លីសនៅទីក្រង Long Beach

● អាសន្នគ្រប់បែបយ៉ាងទាំងអស់៖ 911

● បូ៉លីស Long Beach - ខ្សែសំរាប់មិនសង្រ្គោះបន្ទាន់៖ 562-435-6711

● បញ្ជីលេខទូរស័ព្ទរបស់នាយកដ្ឋានបូ៉លីស Long Beach

ការិយាល័យ​សុវត្ថិភាពសាលានិង​ការ​ត្រៀម​​លក្ខណៈសំរាប់​​​សង្គ្រោះ​បន្ទាន់

● ខ្សែសំរាប់សង្គ្រោះបន្ទាន់នៅសាលា ​ឬសុវត្ថិភាពសាលា៖ 562-997-8101

● ខ្សែសំរាប់មិនសង្រ្គោះបន្ទាន់ ឬសុវត្ថិភាពក្នុងសាលា៖ 562-997-8006

● មណ្ឌលទាក់ទង24ម៉ោង 7ថ្ងៃ សំរាប់សុវត្ថិភាពសាលា៖ 562-997-8101

● ការិយាល័យរដ្ឋបាលសុវត្ថិភាពសាលា៖ 562-997-8006

● ខ្សែសំរាប់មិនសង្រ្គោះបន្ទាន់ - ការត្រៀម​​លក្ខណៈសំរាប់​​​សង្គ្រោះ​បន្ទាន់៖ 562-997-8338

https://www.longbeach.gov/police/contact-us/


តើយើងរឹត​បន្តឹងសុវត្ថិភាពនៅតាមសាលានានាដែរឬទេ នៅពេលបានឮដំណឹងពីការ​បាញ់​កាំភ្លើង​នៅ​តាមកសាលាកន្លែងដទៃទៀត?

ស្របពេលដែលមណ្ឌល​អប់រំ LBUSD​​តែងតែមាន​ធ្វើបច្ចុប្បន្នភាព​និងកែតម្រវ​នូវពិធីការនិង​ការណែនាំ ទាក់ទងទៅនឹងសុវត្ថិភាពនិង

សន្តិសុខក្នុងសាលា យើង​ខ្ញុំក៏បានត្រ​តពិនិត្យបន្ថែមទៅលើ​ស្ថានការណ៍​ផ្សេងៗ ដូច​ជាការបាញ់កាំភ្លើងនៅតាមសាលាកន្លែងដទៃទៀត

ដើម្ីបធ្វើការកំណ​ត់សំគាល់ថា តើ​យើងត្រវធ្វើការផ្លាស់ប្តូរបន្ថែមទៅលើនីតិវិធីដែលមានចែងស្រាប់ដែរ​ឬទេ។ យើងប្រើប្រាស់ការណែនាំ

ដែលរួ​មមានខាងក្រោម នៅក្នុងការពិនិត្យ និងឆ្លើយតប៖

● កំណត់បង្ហាញពីតំរូវ​ការសុវត្ថិភាពបន្ថែម ​និងប្រសិនបើចាំបាច់ ធ្វើ​ការ​សំរបសំរួលអោយមានកិច្ចប្រងប្រែងសហការជាមួយភ្នាក់ងារ

អាជ្ញាធរអនុវត្តច្បាប់ក្នុងតំបន់

● កាត់បន្ថយជាអប្បបរមាពីការចូលឬចេញពីបរវេណសាលារៀន

● ធានាថារាល់អ្នក​​មក​ធ្វើ​ទស្សនកិច្ច​នៅ​ក្នុងបរវេណសាលាបានចុះឈ្នោះក្នុងការិយាល័យ​ធំខាងមុខ

● បដិសេធ​មិនឲ្យរាល់​បុគ្គលណាដែលមិនមានអត្តសញ្ញាណសំគាល់ខ្លួន ឬ​មិនមានការសំខាន់ដើម្ីបចូលមកក្នុងបរិវេណសាលា

● បង្កើនការពិនិត្យក្នុងបរិវេណ ការពិនិត្យក្នុងអគារ ការពិនិត្យ​រាល់​កញ្ចប់​ដែល​មិនមានម្ចាស់​​ហើយ​រំលឹក​ដល់​សិស្ស​និង​បុគ្គលិក​ឲ្យធ្វើការ

រាយការណ៍​អំពី​សកម្មភាពនិង​ករណីដែលគួរឲ្យ​សង្័សយ​នៅពេលដែលបានជួបប្រទះ​ភ្លាមៗ។

● ត្រតពិនិត្យមើលគោលការណ៍​ពិធីការ​​សំរាប់​ឆ្លើយតប​វិបត្តិ

● អនុវត្ត​ការ​ជម្លៀស និង​ការ​ហ្វឹកសមសំរាប់​ករណីមាន​ជន​ឈ្លានពាន និង​ករណី​បិទទ្វារ​មិនឲ្យចេញ ឲ្យបានពេញ​មួយឆ្នាំ​សិក្សា​តែ​ម្ដង

● បើក​កិច្ច​ពិភាក្សា​អំពីអារម្មណ៍របស់​សិស្សានុសិស្ស ដែលភ័យខ្លាច​​​ទាក់ទងនឹង​ស្ថានការណ៍ដែល​មាន​ការបាញ់កាំភ្លើងនៅសាលារៀន

ហើយ​ផ្ដល់ជូន​ជា​ប្រភពធនធានជំនួយ

● ស្នើសំុ​ឱវាទ និងសំុ​ឲ្យមាន​ការ​ចុះល្បាតឆែកឆែរពី​សំណាក់​អជ្ញាធរ​អនុវត្ត​ច្បាប់​នៅ​ក្នុង​តំបន់។

បន្ថែម​ពីលើនេះទៀត អនុវិទ្យាល័យ​ផ្សេងៗតែងតែ​​ធ្វើការ​ឆែកឆេរ​បែប​ចៃដន្យ​​ជាប្រចាំ។ បើសិនជា​មាន​មូលហេតុសមរម្យនោះ​មណ្ឌល​អប់រំ​នឹង​

សហការ​ជាមួយ​អជ្ញាធរ​អនុវត្ត​ច្បាប់​ដើម្ីបធ្វើការ​ឆែកឆេរដោយប្រើប្រាស់​កងកម្លាំង​ឆ្កែ​ល្បាត (K-9)។

យើងខ្ញុំ​​បាន​សហការជាដៃគូ​ជាមួយ​ខាង​អជ្ញាធរ​អនុវត្ត​ច្បាប់ បង្កើតជា​កម្មវិធី​«ផ្លូវ​សុវត្ថិភាព» ដើម្ីប​ជួយ​ធានានូវ​ការ​ធ្វើដំណើរ​​​ប្រកប​ដោយ

សុវត្ថិភាព ពី​សាលារៀនទៅកាន់​គេហដ្ឋាន​។​

តើ​មណ្ឌល​អប់រំ​បានធ្វើអ្វីខ្លះ ក្នុងការ​ជួយ​គាំ​ទ្រ​ដល់ សេចក្ដី​ត្រវការ​​ផ្នែក​ប្រាស្រយទាក់ទង​សង្គម និង​ផ្លូវ​អារម្មណ៍​របស់​សិស្សានុសិស្ស?

មណ្ឌល​អប់រំ​បាន​ផ្ដល់​ជា​ជំនួយ​គាំទ្រប្រកប​ដោយ​វិជ្ជាជីវៈច្បាស់លាស់ ដល់​សិស្សានុសិស្ស​ទាំងឡាយ​តាមរយៈ​​​​​«ការិយាល័យផ្គត់ផ្គង់សេវា

សិស្ស» ​(OSSS)។ ការិយាល័យ OSSS ​ផ្ដល់​ជា​ជំនួយ​ដល់​សិស្សានុសិស្ស​ព្រមទាំង​បុគ្គលិក​របស់​យើង ដែល​បាន​ឆ្លងកាត់​ការប៉ះ​ទង្គិច​ផ្លូវចិត្ត

(លែងលះគ្នា ការ​ស្លាប់​របស់​សមាជិក​គ្រសារ ទទួល​បាន​ការយាយី ជំងឺ​ធ្លាក់ទឹកចិត្ត។ល។) និង​បង្រៀន​សិស្សអំពី​ជំនាញ​ការ​ប្រាស្រយ​ទាក់

ទង​សង្គមផងដែរ។ មណ្ឌល​អប់រំ LBUSD ​មាន​​ផ្ដល់​នូវ​កម្មវិធដែល​រចនា​ឡើង​ដើម្ីប​ជួយ​ដល់​សុខមាលភាពសិស្សានុសិស្ស​ដូច​តទៅ៖

● អ្នកប្រក្សា​ប្រចាំសាលា (អនុវិទ្យាល័យ និង​វិទ្យាល័យ)

● វេជ្ជបណ្ឌិ​ត​​ចិត្តសាស្ត្រប្រចាំ​សាលា

● មជ្ឍមណ្ឌល​សុខមាលភាព​(វិទ្យាល័យ)

● មជ្ឍមណ្ឌល​ប្រភព​ធនធាន​គ្រសារ​(នៅ​​បឋមសិក្សា និង​អនុវិទ្យាល័យ​មួយចំនួន)

● ក្រម​ឆ្លើយតប​វិបត្តិ

● ក្រមការងារ​វត្តមាន​សិស្ស​ប្រចាំ​មណ្ឌល

● ការ​បង្ការ​នូវ​អំពើ​យាយីគ្នា



● អង្គភាព​យុវជន​ចិញ្ចឹម​បណ្ដោះអាសន្ន

● ការណែនាំ​វិធីសាស្ត្រ​ថែ​អ្នកជំងឺនៅផ្ទះ

● សេវាកម្មថែទាំសុខភាពសិស្ស

● ផែនការ 504

● ប្រព័ន្ធ​ពហុស្រទាប់​សំរាប់​ការផ្ដល់​ជំនួយ​គាំ​ទ្រ​

● ការ​បណ្ដុះ​បណ្ដាល​​អំពី ការ​យល់ដឹង​និង​ការបង្ការ​នូវការធ្វើអត្តឃាត​

● សិស្សានុសិស្សភេទទីបី និង LGBTQ+ និង​ប្រភព​ធនធាន​នានា

តើមណ្ឌល​អប់រំឬ​សាលារៀន ប្រាស្រយទាក់ទង​ជាមួយនឹងមាតាបិតា​និង​សហគមន៍​ដូចម្ដេចខ្លះ អំពីការគំរាមកំហែង​​​​​ការ​បិទ​ទ្វារ​សាលា​មិនឲ្យ​

ចេញ ឬ​ជន​ឈ្លានពាន ដែល​អាច​នឹង​កើត​ឡើង​នៅ​បរិវេណ​សាលា​របស់​កូន​ខ្ញុំឬ​នៅ​ទូទាំង​មណ្ឌល​អប់រំ​?

មណ្ឌល​អប់រំ​ប្រើ​ប្រាស់​វិធីសាស្ត្រ​ខុសៗគ្នា​ជា​ច្រើន ដើម្ីប​ប្រាស្រយទាក់​ទង​ទៅ​មាតាបិតា និង​សហគមន៍។ វិធីសាស្ត្រ​ទាំង​នេះរួម​បញ្ចូល​ទាំងការ​

ហៅ​ទូរស័ព្ទ​ដោយ​ស្វ័យប្រវត្តិ (auto-dialer) ​ការទូរស័ព្ទមនុស្ស​យន្ត (robo-call) ទៅកាន់​មាតាបិតាក៏ដូចជា​បុគ្គលិក ហើយមានសារជា

អក្សរ សំរាប់​អ្នក​​រាល់គ្នា​ដែល​ជ្រើសរើស​ជំរើស​មួយ​នេះ ហើយ​និង​ប្រព័ន្ធ​ទំនាក់ទំនង​សង្គម​ផ្សេងៗ​ដូចជា Facebook Instagram និង

Twitter ព្រមទាំង​សារជាវីដេអូបើសិនជាចាំបាច់។​

តើខ្ញុំធ្វើដូចម្តេចទៅ បើសាលារៀនរបស់កូនខ្ញុំត្រវបានចាក់សោបិទច្រកមិនអោយចេញបាន?

និតិវិធីក្នុងការដោះស្រាយជាមួយមហន្តរាយធំៗ និងអ្នកឈ្លានពានលើបរិវេណសាលា រួមមានការចាក់សោបិទច្រកទ្វារមិនអោយចេញ-ចូលបាន

ការជម្លៀសចេញ និងការបង្របបង្រមសិស្សជំុគ្នាជាមួយមាតាបិតា/អាណាព្យាបាលរបស់ពួកគាត់វិញ គឺមានរួមបញ្ចូលនៅក្នុង «ផែនការ​

សុវត្ថិភាពសាលា​​គ្រប់​ជ្រង​ជ្រោយ​» នៅតាមសាលានីមួយៗ។ នៅក្នុងស្ថានការណ៍ដែលមានការចាក់សោបិទច្រកទ្វារមិនអោយចេញ-ចូលបាន/

ការជម្លៀសចេញ គឺគេតែងតែត្រវផ្តល់អាទិភាពទៅលើការធានាសុត្ថិភាពរបស់សិស្សានុសិស្សជានិច្ច។ ត្រង់នេះ មានន័យថា សិស្សានុសិស្ស

នឹងមិនត្រវគេអនុញ្ញាតអោយចេញទៅជួបមាតាបិតា/អាណាព្យាបាលទេ លុះត្រាតែរដ្ឋបាលខាងមន្ត្រីបូ៉លីស អគ្គិសភ័យ និងរដ្ឋបាលមណ្ឌល

អប់រំកំណត់ថា ស្ថានការណ៍ដែលបណ្តាលអោយមានការចាក់សោបិទច្រកទ្វារមិនអោយចេញ-ចូលបាន/ការជម្លៀសចេញនោះ ត្រវបានគេ

ពិនិត្យដោះស្រាយថាល្អវិញហើយ ហើយវាមានសុវត្ថិភាពក្នុងការបង្របបង្រមសិស្សានុសិស្សជំុគ្នាជាមួយមាតាបិតារបស់ពួកគាត់វិញបាន។

ក្នុងស្ថានការណ៍បែបនោះ មាតាបិតានឹងមិនត្រវបានគេអនុញ្ញាតអោយចូលទៅក្នុងសាលាដែលទទួលផលប៉ះទង្គិចនោះឬក៏ចូលទៅយកកូន

បានទេ ហើយប្រហែលជាត្រវគេណែនាំអោយទៅកាន់កន្លែងមួយនៅឆ្ងាយពីសាលា រហូតដល់មន្ត្រីអាជ្ញាធរកំណត់ថា វាមានសុវត្ថិភាពហើយ

ក្នុងការអនុញ្ញាតអោយសិស្សចេញបាននោះ។ នៅពេលដែលមានសុវត្ថិភាពក្នុងការធ្វើដូច្នោះបានហើយ មណ្ឌលអប់រំ និង/ឬ មន្ត្រីអាជ្ញាធរ

អនុវត្តច្បាប់ នឹងជូនដំណឹងដល់មាតាបិតានិងសហគមន៍ពេលណាដែលមានព័ត៌មានថ្មីៗ។ វាគឺជាការសំខាន់ណាស់ដែលមាតាបិតានិង

សមាជិកសហគមន៍ ធ្វើតាមការណែនាំរបស់របស់សាលានិងអាជ្ញាធរអនុវត្តច្បាប់នៅក្នុងស្ថានការណ៍មានអាសន្ន ដើម្ីបជួយធានានូវសុវត្ថិភាព

និងការទទួលខុសត្រវលើសិស្សានុសិស្សនិងបុគ្គលិកទាំងអស់។

តើមានភាពខុសគ្នាដូចម្តេចខ្លះ រវាងការអោយជ្រកកោណនៅនឹងមួយកន្លែង និងការចាក់សោបិទច្រកទ្វារមិនអោយចេញ-ចូលបាន?

សកម្មភាពនៃការអោយជ្រកកោណនៅនឹងមួយកន្លែង អាចត្រវបានគេប្រកាសដាក់ជាធរមាន ដើម្ីបការពារពីគ្រោះថ្នាក់ជាយថាហេតុណាមួយ

ដែលរួមមាន ការព្រឈមនឹងគ្រោះថ្នាក់បរិស្ថានដូចជា ការលេចជាតិហ្គាស ឬខ្យល់មានជាតិពលដែលចេញមកពីអាគារជិតខាងគ្នា ដោយរក្សា

សិស្សានុសិស្សនិងបុគ្គលិកនៅក្នុងកន្លែងបច្ចុប្បន្នរបស់ពួកគាត់ រហូតដល់គេធានាថាវាមានសុវត្ថិភាពឡើងវិញហើយ។

ការចាក់សោបិទច្រកទ្វារមិនអោយចេញ-ចូលបាន គឺជាវិធានបន្ថែមលើសពីការជ្រកកោណនៅនឹងមួយកន្លែងទៅទៀត ដោយមានការចាក់សោ



បិទច្រកទ្វារទាំងអស់ និងការការពារមនុស្សកំុអោយចាកចេញទៅ ឬចូលមកក្នុងបរិវេណសាលាបាន។ ការចាក់សោបិទច្រកទ្វារមិនអោយ

ចេញ-ចូលបាន អាចត្រវបានគេប្រកាសដាក់អោយអនុវត្តភ្លាមៗ ជាវិធានការប្រងប្រយ័ត្នមួយ ឬជាការព្រឈមចំពោះមុខនៃការគម្រាមគំហែង

ជាក់ស្តែងណាមួយ ដែលអាចមានមកលើសាលាឬទីតាំងណាមួយ។ ឧទាហរណ៍ ជាវិធានការប្រងប្រយ័ត្នមួយ សាលារៀនណាមួយប្រហែល

ជាអាចធ្វើការចាក់សោបិទច្រកទ្វារមិនអោយចេញ-ចូលបាន នៅពេលដែលអាជ្ញាធរអនុវត្តច្បាប់កំពុងធ្វើសកម្មភាពនៅក្បែរសាលា (ទោះបីជា

សកម្មភាពនោះ មិនទាក់ទងទៅនឹងសាលាដោយផ្ទាល់ក៏ដោយ) ឬនៅពេលដែលមានជនសង្័សយឈ្លានពាន (ឬបញ្ជាក់ថាមាន) នៅលើបរិវេណ

សាលា។

តើខ្ញុំធ្វើដូចម្តេច បើសាលារៀនរបស់កូនខ្ញុំ ត្រវបានគេជម្លៀសចេញនោះ?

បើសិនជាគេកំណត់ថា ត្រវតែជម្លៀសសិស្សានុសិ្សចេញពីសាលាដោយសារមូលហេតុសុវត្ថិភាព នោះសិស្សានុសិស្សនឹងត្រវគេដឹកចេញទៅ

កាន់កន្លែងសំរាប់ការជម្លៀសទៅនោះ។ ក្នុងករណីខ្លះ ទីតាំងជម្លៀសទៅនេះ នឹងត្រវបានកំណត់ទុកមុននៅក្នុងផែនការសុវត្ថិភាពរបស់សាលា

ហើយក្នុងស្ថានការណ៍ផ្សេងៗទៀត ទីតាំងសំរាប់ការជម្លៀសទៅនោះប្រហែជាត្រវបានគេកំណត់ដោយមានកិច្ចសហការគ្នាជាមួយអាជ្ញាធរ

អនុវត្តច្បាប់ អាស្រយទៅតាមសេចក្តីត្រវការខាងសុវត្ថិភាពនិងសន្តិសុខ។

ក្នុងស្ថានការណ៍ដូច្នោះ មាតាបិតាទាំងឡាយនឹងមិនត្រវបានគេអនុញ្ញាតអោយចូលទៅក្នុងសាលាដែលទទួលផលប៉ះទង្គិចនោះ ឬចូលទៅយក

កូនរបស់ពួកគាត់បានទេ លុះត្រាតែវាមានសុវត្ថិភាពធ្វើដូច្នោះបាន ហើយសិស្សានុសិស្សទាំងអស់ត្រវបានគេរាប់ថាមានវត្តមានគ្រប់ចំនួនសិន។

មាតាបិតា ប្រហែលជាត្រវបានគេណែនាំអោយទៅកាន់ទីតាំងមួយដែលនៅឆ្ងាយពីសាលា រហូតដល់អាជ្ញាធរមានសមត្ថកិច្ចកំណត់ថា វាមាន

សុវត្ថិភាពក្នុងការអោយសិស្សចេញបានសិន។ នៅពេលដែលមានសុវត្ថិភាពអាចធ្វើដូច្នោះបាន មណ្ឌលអប់រំ និង/ឬ មន្រ្តីអាជ្ញាធរអនុវត្តច្បាប់

នឹងធ្វើការទំនាក់ទំនងទៅកាន់មាតាបិតា និងសមាជិកសហគមន៍ ពេលណាដែលពួកគេមានព័ត៌មានថ្មីៗ។ វាគឺជាការសំខាន់ណាស់ដែល

មាតាបិតានិងសមាជិកសហគមន៍ ធ្វើតាមការណែនាំរបស់សាលានិងអាជ្ញាធរអនុវត្តច្បាប់ ក្នុងស្ថានការណ៍មានអាសន្ន ដើម្ីបធានានូវសុវត្ថិភាព

របស់សិស្សានុសិស្សនិងបុគ្គលិកបាន។

តើខ្ញុំទៅយកកូននៅកន្លែងណាទៅ បើសិនជាសាលារបស់ពួកគាត់ត្រវបានគេជម្លៀសចេញនោះ?

ក្រោយពីឧប្បត្តិវហេតុនោះត្រវបានគេអោយសញ្ញាថា “គ្រប់យ៉ាងគឺល្អវិញហើយ”

នោះមណ្ឌលអប់រំនឹងជូនដំណឹងទៅកាន់មាតាបិតាដោយការ ហៅតាមទូរសព្ទ សារជាអក្សរប្រកាសលើព័ន្ធផ្សព្វផ្សាយសង្គម

និងសារជាអក្សរផ្ញើរតាមទូរសព្ទ ដោយមានព័ត៌មានអំពីការបង្របបង្រមជួបជំុគ្នា ជាមួយកូនវិញ

ដែលរួមទាំងកន្លែងនិងវិធីទៅយកកូនរបស់ពួកគាត់ផងដែរ។ ព័ត៌មាននេះ ប្រហែលជាអាចជាទីតាំងដូចគ្នានឹងកន្លែងជម្លៀស

សិស្សានុសិស្សទៅនោះដែរ ឬក៏សិស្សានុស្សប្រហែលជាអាចត្រវគេដឹកទៅដាក់នៅទីតាំងពិសេសណាមួយសំរាប់បង្របបង្រមជួបជំុគ្នាវិញ។

តើមណ្ឌលអប់រំមានជួលបុគ្គលិកផ្នែកសុវត្ថិភាពដែរឬទេ?

មណ្ឌលអប់រំ LBUSD មានការិយាល័យ​សុវត្ថិភាពសាលានិង​ការ​ត្រៀម​​លក្ខណៈសំរាប់​​​សង្គ្រោះ​បន្ទាន់​​(Office of School Safety

and Emergency Preparedness) ដែលក្រមប្រក្សាភិបាលអប់រំប្រគល់តួនាទីអោយទទួលខុសត្រវក្នុងការទ្រទ្រង់បរិស្ថានប្រកបដោយ

សុវត្ថិភាពនិងសន្តិសុខ សំរាប់សិស្សានុសិស្ស បុគ្គលិកសិក្សា និងបុគ្គលិកទាំងអស់ នៅក្នុងមណ្ឌលអប់រំឡងបី៊ចទាំងមូល។

ក្រោមដឹកនាំរបស់ប្រធានការិយាល័យ​សុវត្ថិភាពសាលានិង​ការ​ត្រៀម​​លក្ខណៈសំរាប់​​​សង្គ្រោះ​បន្ទាន់​​(Office of School Safety and

Emergency Preparedness) ការិយាល័យសុវត្ថិភាពសាសានេះ ផ្តល់សេវាកម្មទៅកាន់សាលារៀននានា រយៈពេល24ម៉ោងក្នុងមួយថ្ងៃ

និង7ថ្ងៃក្នុងមួយសប្តាហ៍។ បុគ្គលិករបស់ការិយាល័យនេះ មានវត្តមានឆ្លើយតបចំពោះ ការហៅទូរសព្ទសំុសេវាកម្មជាច្រើនប្រភេទ មានទាំងការ

រក្សាសណ្តាប់ធ្នាប់និងវិន័យ ការស្វែងរកសិស្សដែលបាត់ខ្លួន ការស៊ើបអង្កេតលើការរំលោភបំពានលើគោលការណ៍ច្បាប់របស់ក្រមប្រក្សាភិបាល



សាលារៀន ការឃាត់ខ្លួនសិស្សដែលរំលោភបំពានច្បាប់ឬគោលការណ៍ច្បាប់របស់ក្រមប្រក្សាភិបាលសាលារៀនស្តីអំពីទ្រព្យសម្បតិរបស់សាលា

និងព្រត្តិការណ៍ផ្សេងៗដែលឧបត្ថម្ភដោយសាលា ព្រមទាំងឆ្លើយតបចំពោះការសង្គ្រោះបន្ទាន់ទាំងឡាយ។

ក្នុងពេលមានសង្គ្រោះបន្ទាន់ណាមួយ ការិយាល័យ​សុវត្ថិភាពសាលានិង​ការ​ត្រៀម​​លក្ខណៈសំរាប់​​​សង្គ្រោះ​បន្ទាន់​​(Office of School

Safety and Emergency Preparedness) អាចប្រកាសដាក់ មជ្ឈមណ្ឌលប្រតិបត្តិការសង្គ្រោះបន្ទាន់ Emergency

Operations Center (EOC) ទាំង6 ក្នុងប្រតិបត្តិការសកម្មទៅតាមកំរិតអាសន្នត្រមត្រវសមរម្យ ដើម្ីបសំរបសំរួលក្នុងការឆ្លើយតបចំពោះ

ការសង្គ្រោះបន្ទាន់ទាំងឡាយរបស់មណ្ឌលអប់រំ។ ក្នុងពេលទទួលបានសេចក្តីប្រកាសជូនដំណឹងភ្លាមៗ ការិយាល័យនេះនឹងដាក់បុគ្គលិកEOC

អោយតាមដានឃ្លាំមើលស្ថានការណ៍ និងកំណត់នូវក្រសួងពាក់ព័ន្ធនិងធនធានទាំងឡាយដែលត្រវការចាំបាច់ ដើម្ីបបំពេញតួនាទីដ៏សំខាន់ៗ

ទាំងនេះ។ អ្នកធ្វើសេចក្តីសំរេច និងតំណាងសំខាន់ៗមកពីការិយាល័យផ្សេងៗរបស់មណ្ឌលអប់រំ នឹងរាយការណ៍ទៅកាន់ការិយាល័យ EOC

និងធ្វើការរួមគ្នាដើម្ីបស្តារឡើងវិញនូវបរិស្ថានប្រកបដោយសុវត្ថិភាពនិងសន្តិសុខសំរាប់សិស្សានុសិស្សនិងសាលារៀនទាំងឡាយរបស់យើង។

នៅតាមសាលាវិទ្យាល័យ ក្នុងមណ្ឌលអប់រំ LBUSD មន្រ្តីទទួលបន្ទុកផ្នែកសុវត្ថិភាព ធ្វើការល្បាតនិងឃ្លាំមើលបរិវេណជំុវិញសាលារៀន ហើយ

អាចឆ្លើយតបភ្លាមៗទៅកាន់សាលារៀនទាំងឡាយនៅពេលដែលចាំបាច់។ សាលាអនុវិទ្យាល័យ MS និង K-8 មានជំនួយការបុគ្គលិកដែល

គ្មានបំពាក់ដោយអាវុធនៅតាមបរិវេណសាលា ដែលពួកគាត់មានមុខងារផ្តល់សន្តិសុខបន្ថែមនិងការប្រាស្រយទំនាក់ទំនងតាមវិទ្ុយទាក់ទង។

អ្នកធ្វើការស្ម័គ្រចិត្ត និងមន្រ្តីសុវត្ថិភាពសាលា ជួយការងារសុវត្ថិភាពដល់សាលាទាំងអស់ រួមទាំងសាលាបឋមសិក្សារបស់យើងផងដែរ។

តើការឆ្លើយតបក្នុងការសង្រ្គោះបន្ទាន់មានបុ៉ន្មានកំរិត?

LBUSD ប្រើគំរូរបស់ ប្រព័ន្ធគ្រប់គ្រងការសង្រ្គោះបន្ទាន់ថ្នាក់ជាតិ-National Emergency Management System (NEMS)

ដែលផ្តល់ការណែនាំដល់ស្ថាប័នរដ្ឋាភិបាលគ្រប់កំរិតទាំងអស់ អង្គការក្រៅរដ្ឋាភិបាល (NGOs) និងស្ថាប័នឯកជន ដើម្ីបធ្វើការរួមគ្នាក្នុងការ

បង្ការ ការពារតទល់ សំរួលបន្ធូរបន្ថយ ឆ្លើយតប និងងើបចេញពីឧប្បត្តិវហេតុទាំងឡាយឡើងវិញ។ នៅក្រោមប្រព័ន្ធនេះ កំរិតផ្សេងៗ

គឺមានសំរាប់ប្រកាស់ដាក់ប្រតិបត្តិការសកម្មរបស់មជ្ឈមណ្ឌលប្រតិបត្តិការសង្គ្រោះបន្ទាន់របស់LBUSD ឬហៅកាត់ថា EOC។

កំរិតទាំងនេះរួមមាន៖

● កំរិតទី3៖ មជ្ឈមណ្ឌល EOC មិនទាន់ត្រវបានគេប្រកាស់ដាក់ក្នុងប្រតិបត្តការសកម្មនៅឡើយទេ បុ៉ន្តែគេកំពុងតាមដាន

ឃ្លាំមើលស្ថាភាព។

● កំរិតទី2៖ បុគ្គលិកទទួលបន្ទុកលើសុវត្ថិភាពសាលា មានវត្តមាននៅកន្លែង EOC។

● កំរិតទី1៖ ក្រមការងារ LBUSD ទាំងមូល ត្រវបានប្រកាសដាក់ក្នុងប្រតិបត្តុិការសកម្ម ឧទាហរណ៍ នៅក្នុងកំឡុងពេលមាន

ការរញ្ជួយផែនធ្ងន់ធ្ងជាដើម។

https://www.fema.gov/emergency-managers/nims

